
ئافرەتانی كوردستان شانبەشانی 
پێشمەرگە خۆیان بە پارێزەری 
خاك و ئاسایشی كوردستان دەزانن

پەلامار و هێرشەكانی گرووپی تیرۆریستی دەوڵەتی ئیسلامی ناسراو بە )داعش( بەرەو سنوورەكانی هەرێمی 
كوردستان، بارودۆخێكی نەخوازراوی هێنایە ئاراوە و قۆناغێكی دیكەی كۆكوژی و ئەنفالی كوردان دەستی پێكرد، 
كە تا هەنووكەش هەوڵەكانی ئەو دڕندانە لە دژی خاك و خەڵكی كوردستان بەردەوامە و لە هیچ تاوانێكیش 
سڵ ناكەنەوە، ئەوەش بە هەڕەشەیەكی گەورە بۆ سەر ناوچەكە بەگشتی و هەرێمی كوردستان بەتایبەتی هەژمار 
دەكرێت. لە كاتێكدا پێشمەرگە لەگەڵ دوژمنی داگیركەر لە سەنگەردایە، ئافرەت جگە لەوەی بەشداری لە شەڕی 
دژی تیرۆریستی داعش كردووە، هاوكات لە ریزی هێزەكانی ناوخۆ پاراستنی ئاسایشی كۆمەڵگەی لە ئەستۆ 
گرتووە و ژمارەیەكی بەرچاو لە خانمانی كوردستان لە ریزی هێزەكانی ناوخۆ شانبەشانی پیاوان لە ئەركدان. هەر 
لەو بارەیەوە بەشداربووانی ئەم راپۆرتەی گوڵان راو سەرنجی خۆیان دەخەنەڕوو.

سەرەتا پەرلەمانتاری كورد نەجیبە نەجیب وەك 
ئەندامێكی ئەنجومەنی نوێنەرانی عێراقی فیدڕاڵ 
رۆڵ������ی ئافرەتی ك������ورد لە گش������ت جومەگەكانی 
كۆمەڵگەی كوردەواریدا بەرز دەنرخێنێت و هاوكات 
دەڵێ������ت: »ئافرەتانی كورد س������مبولی ئاش������تی و 
ئارامی و ئازایەتین و ئ������ەم رۆڵەی كە ئەمڕۆ لە 
پێناو پاراس������تنی ئاسایشی كۆمەڵگەی كوردی لە 
ئەس������تۆیان گرتووە، رۆڵێك������ی مێژووییە، تەنانەت 
لە رابردووش������دا هاریكاری پێش������مەرگەیان كردووە و 
رۆڵی ئافرەتان لە  شۆڕش������دا هیچ بۆش������اییەكی لە 
رووی پێش������كەوتنی كوردەوە نەهێشتەوە، لە زیندان 

و سەنگەر و رێكخستنەكاندا ژنان كۆڵەكەیەكی خەبات و 
تێكۆشان بوون، هەتا ئێستاش دەبینین كە تەنانەت لە چالاكییە 
چەكدارییەكانیش ئافرەتان لە هەر چوارپارچەی كوردس������تان 
هاتوونەتە پاڵ حزب و كۆمەڵە چەكدارییەكانی كوردستان بۆ 
بەشداریكردن لە خەباتی رزگاریخوازی و نەتەوایەتی، هەموو 
ئەمانەش دەرخەری ئەو راستییەن كە ژنی كورد لە یەك بواردا 
پێشەنگ نین، بەڵكو لە بوارە جۆراوجۆرەكاندا سەرمەشقن«. 
ئەو پەرلەمانتارە رایوایە »پەلامارەكانی داعش بۆ س������ەر 
كوردس������تان نیش������انی دونیای دەرەوەی دا، كە ئافرەتی كورد 
دەتوانێ لە بەرامبەر دڕەندەترین و دەمارگرژترین هێزی جیهان 

بوەستێت و پارێزگاری لە وڵاتەكەی بكات«. 
هەر سەبارەت بەو پرسە سەلام كەریم راوێژكار لە وەزارەتی 
ئەوق������اف و كاروباری ئایینی، جەخت ل������ەوە دەكاتەوە كە 
تێڕوانین������ی ئیس������لام بۆ ئافرەت زۆر گ������ەورە و پڕ بایەخ 
بووە، پێشیوایە كە دابونەریت و نەفامی و ناتێگەیشتوویی 
تاك گرێ و كۆس������پی خس������تۆتە نێو ئەو پڕۆسەیە، نەك 
ئایین. گوتیش������ی: »خزمەتی خاك و وڵات فەرزە لەسەر 
گشتمان، جا چ كچ بێت، یان كوڕ، ئەو ئافرەتانەی بە جلی 

س������ەربازییەوە خزمەت دەكەن، دایەنی میللەتن. لەسەردەمی 
خەلافەتدا پیاو و ژن پێكەوە دەس������تنوێژیان گرتووە. حەزرەتی 
عائیشە لە جەنگی )جمل( بەربوویەوە بە یاوەری 50 پاسەوان 
بۆ مەدینە نێردرایەوە، پاش گەڕانەوەی حەرزەتی عائیش������ە، 
سەیری كرد گش������تیان كچن كە ئیمامی عەلی وەك یاوەر 
لەگەڵی ناردوون، پێغەمبەر )د.خ( لە سوڵحی حودەیبییە 
پرس و رای بە ئوم سەلەمە كرد و پەیڕەوی راكەی كرد و 

بۆ شكاندنی ئیحرام نەچوون بۆ شاری مەككە«. 
ئ������ەو ڕاوێژكارە ئایینییە هێمای بۆ ئەوەش كرد كە »یەكەم 
كەس كە بووە موس������ڵمان، ئافرەت بوو، كە خەدیجەی خێزانی 
پێغەمبەر بوو. یەكەم ش������ەهید لە مێژووی ئیسلام ئافرەت بوو 
بە ناوی سومەییە«. گوتیش������ی: »ئەوڕۆ مەكری تیرۆر و 
تیرۆریستان بووەتە قەیرانێك و دەبێ گەلان و میللەتان دەست 
لەناو دەستی یەكتر پێكەوە بۆ بنبڕكردنی ئەو قەیرانە هاوكاری 
یەكتر بن، ئیمەی كوردیش وەك خێزانێك بڕوانینە ئەو قەیرانە و 
كچان و خوشكانمان ئەوانەی لەو بوارە كاردەكەن و پاش ئەوەی 
راهێن������ان و قۆناغەكانی ت������ەواو دەكەن، دەبێ بە چاوی رێز و 

سوپاس������ەوە سەیریان بكەین كە ئەم ئەركە قورسە دەخەنە 
ئەستۆی خۆیان بۆ خزمەتی خاك و نیشتمان«.

رۆژنامەنووس وچالاكوان������ی مەدەنی زەینەب ئەركەوازی، 
لە دەس������تپێكی قسەكانیدا هێما بۆ ئەوە دەكات كەوا لەم دۆخە 
ناهاموارەی كوردس������تان و لە كاتی رووبەڕووبوونەی شەڕی 
داعش و نائارامی ناوچەكانی خوارەوەی عێراق، پێش������مەرگە 
گیان لەسەر دەستەكان لە سەنگەرەكانی شەرەف و كوردایەتی 
بەرگری لەخاكی كوردستان دەكەن، ژنانیش بەشێكی گەورەی 
ئەم تێكۆش������انەن و قوربانی زۆریانداوە. گوتیش������ی: »جێی 
ش������انازییە بۆ ئێمەی كورد ژنانی شنگال و كۆبانی بوونەتە 
سمبولی خەبات و تێكۆشان، هەروەها لە سەرەتای هێرشەكانی 
داعش������ەوە ژنانی كوردس������تان چەكیان هەڵگرت بۆ پاراستنی 
خاك و وڵاتی خۆیان، تا ئێستاش چ لە سەنگەرەكانی جەنگ 
و چ لە ناو شارەكاندا بە هاوەڵی برا پێشمەرگەكان لە خەباتدان 
و سەلماندوویانە كە هیچیان لە پیاو كەمتر نییە و هەمیشە لە 

گشت بوارەكاندا رۆلی خۆیانیان بینیوە.«
لەلای خۆیەوە عارف روشدی راوێژكاری مەكتەبی سیاسی 
پارتی دیموكراتی كوردستان، ستایشی ئەرك و رۆڵی ئافرەتی 
كورد دەكات و رایوایە »ئافرەتانی كوردستان لە جێبەجێكردنی 
ئەركە نیش������تمانییەكانیان هەرگیز دوورەپەرێز و دەستەوەس������ان 
نەب������وون، لە هەموو قوناغەكانی خەباتی گەلەكەماندا ش������ان 

بەش������انی تێكۆش������ەران لە مەیدانی خۆڕاگری و قوربانیداندا 
بوون.« گوتیشی: »ئافرەتانی مەینەتباری كوردستان بێجگە 
لە ئازار پێگەیاندنیان لەلایەن نەیارانی گەلەكەمانەوە، هەڵگری 
باری قورسی لەدەستدانی هاوسەر و برا و كەسوكارەكان بوون، 
لەم قوناغە قەیران ئامێزەش������دا درێغییان نەكردووە و س������ەدان 
ئافرەت چوونەتە رێزی پێشمەرگە، ئافرەتانی ماڵەوەش خۆراك 
و پێداویستییەكانی بەرەكانی جەنگیان دابینكردووە، هاوكات 
زۆرینەی ئافرەتانی كارمەندی حكومەت لە ئاستێكی باشی 
تێگەیش������تندان، لە بارەی تەنگ������ژەی دارایی هەرێمەكەمان و 
خاوەن هەڵوێس������تی جوانن، بۆیە دەب������ێ حكومەتی هەرێم ئەم 
هەڵوێستە شایستانەی ئافرەتانی كوردستان بە هەند وەربگرێت 
و لە كاتی گونجاو قەرەبوویان بكاتەوە، پێش هەموو ش������تێك 
هەوڵی جددی بخاتە گەڕ بۆ نەهێش������تن، یان كەمكردنەوەی 
رێژەی بێكاری لە نێو توێژی ئافرەتاندا و دابینكردنی بیمەی 
كومەڵایەتی بو ئەوانەی توانای كاركردنیان نییە، یان نەخوش 

و تەمەن گەورەن«.
بەرپرس������ی ئەكادیمیای پارتی دیموكراتی كوردستان قادر 
قاچاخ، هێما بۆ ئ������ەوە دەكات كە ئافرەت و پیاو تەواوكەری 
یەكت������رن و هەر لەو رووەوە ئاماژە بەوە دەكات كە »ئەگەرچی 
داهێنەران������ی بەناوبان������گ ئافرەت نەبوون، ب������ەڵام ئافرەت بە 
پەروەردە و فێرك������ردن گەورەترین داهێنانی ك������ردووە«. قادر 
قاچاخ گوتیش������ی: »پێموایە ئەوەی پی������او دەیكات، ئافرەت 
باشتر و دڵس������ۆزانەتر ئەنجامی دەدات، بەردەوام شەرم و ترس 
دوو هەڕەشە و دوو كۆسپی گەورە بوون، كە عەشیرەتگەری و 
دیدی بەرتەسكی ئایینی سەرچاوەی ئەوەن كە ئافرەت نەتوانێ 
رۆڵی كارای لە كاروباری رۆژانەدا هەبێت، سەردەم سەردەمی 
ئینتەرنێ������ت و جیهانگەراییە و ل������ە بنیادنانی كۆمەڵگە نێر و 
مێ تەواوكەری یەكترن، خزمەتی پۆلیسیش ئەركێكی پیرۆزە 
و جگە لەوەی كە سیس������تەمی دیموكراتی هەمیشە دەسەڵات 
دەخاتە دەس������ت پۆلیس و ئەم ئەركە پیرۆزەش شایانی ئافرەتی 
دڵسۆز و بە هەڵوێس������تە، جێگەی سەرفرازییە كە حكومەتی 
هەرێمی كوردستان دەرفەتی بە ئافرەت داوە لەم بوارە هەستیار 
و پیرۆزە ش������وێن پەنجەی دیاربێت و خزمەت بكات، یەكێك لە 
پێوەرەكانی دەس������ەڵاتی دیموكراتی و پێشكەوتوویی هەبوونی 

ئەفسەر و پۆلیسی ئافرەتە.« 

جێگەی سەرفرازییە كە حكومەتی 
هەرێمی كوردستان دەرفەتی بە 

ئافرەت داوە لەم بوارە هەستیار 
و پیرۆزە شوێن پەنجەی 

دیاربێت و خزمەت بكات، 
یەكێك لە پێوەرەكانی دەسەڵاتی 

دیموكراتی و پێشكەوتوویی 
هەبوونی ئەفسەر و پۆلیسی 

ئافرەتە

یەكەم كەس كە بووە موسڵمان، 
ئافرەت بوو، كە خەدیجەی 

خێزانی پێغەمبەر بوو. یەكەم 
شەهید لە مێژووی ئیسلام 

ئافرەت بوو بە ناوی سومەییە

ئافرەتانی كوردستان لە 
جێبەجێكردنی ئەركە 

نیشتمانییەكانیان هەرگیز 
دوورەپەرێز و دەستەوەسان 

نەبوون، لە هەموو قوناغەكانی 
خەباتی گەلەكەماندا شان 

بەشانی تێكۆشەران لە مەیدانی 
خۆڕاگری و قوربانیداندا بوون

لە گێڕانەوەی بەسەرهاتی خۆیدا بۆ گوڵان

 كچێك پەیامێكی بۆ باوكان هەیە

»م������ن و كوبرا هاوتەمەن و هاوگەڕەك و هاوپۆل بووین. زۆربەی 
كاتەكانی ژیانمان پێكەوە بووین. لە منداڵییەوە وەك دەستەخۆش������ك 
ئاگاداری یەكتر بووین. ئەوەی ژیانی ئێمەی لە یەكتر جیا دەكردەوە، 
تەنیا جۆری مامەڵەی باوكمان بوو. باوكی كوبرا پیاوێكی بازرگان 
و دەوڵەمەن������د و زۆر تووڕە بوو. بە كورتی دیكتاتۆری ماڵەوە بوو. 
كەس نەیدەوێرا لە بەرامبەری فزە بكات. هەموو هەینییەك براكانی 
كوب������رای بە زۆر لەگەڵ خۆی دەبرد بۆ مزگەوت. ئەوەی لەو ماڵە 
نوێژی نەكردبا، نان نەبوو بیخوات. تەنانەت منیشی فێری نوێژكردن 
كرد. تەنیا یەك ش������تی باشم لەو پیاوە بینی، ئەویش ئەوە بوو فێری 
نوێژی كردین. بەڵام من بە دڵ عاش������قی خوای خۆم بووم، كاتێك 
نوێژم دەكرد ئ������ارام و دڵخۆش دەبووم. كەچی كوبرا و براكانی بێزار 
دەبوون. كەم رۆژ هەبوو دایكی كوبرای داماو لێدان نەخوات، لەگەڵ 
ئەوەش������دا دوای پێنج منداڵ ژنی بە سەردا هێنا و ئەوەندەی دیكە 
ژیانیانی تاڵ كرد. بەپێچەوانەوە باوكی من نەك هەر پیاوێكی ئارام 
و رۆش������نبیرە، كە بەردەوام رێ������زی لە دایكم گرتووە، بەڵكو لە گەڵ 
منی������ش زۆر هاوڕێ بووە. تەنانەت لە تەمەنی هەرزەكاریم زۆر جار 
باوكم پێداویستیی ژنانەشی بۆ دەكڕیم، واتە زیاتر لەدایكم، لەگەڵ 
باوكم هاوڕێ بووم. لە هەم������وو ژیانمدا جگە لە یەك جار هەرگیز 
درۆم لەگەڵ باوكم نەكردووە، ئەویش پێوەندی بە هاوڕێكەمەوە بوو، 
نەدەكرا نهێنی ئەو ئاش������كرا بكەم. ساڵ هات و ساڵ رۆیی و من و 
كوبرا بۆ ماوەی نۆ ساڵی تەواو رۆژانە پێكەوە دەچووینە قوتابخانە. 
زۆر جار باس������ی ئەوەمان دەكرد كە سێ ساڵی دیكە دەچینە زانكۆ 
و هەردووكمان دەبین بە پزیش������ك و داهاتوویەكی گەش������مان دەبێت. 
زۆری������ش زیرەك بووین و بە جددی س������ەرقاڵی خوێندن بووین. بەڵام 
هەس������تم كرد كوبرا ماوەیەكە گۆڕاوە و تەنانەت لە سەعی كردنیش 
باش نییە. هەر زوو زانیم كەوتووەتە داوی خۆشەویس������تی. خۆیشی 
لێی نەش������اردمەوە و نامەكانی كوڕەكەی پیشان دەدام. ئەو پێوەندییە 

ب������ەردەوام بوو. زۆر جار لەكاتی گەڕانەوەمان بۆ ماڵەوە، كوڕەكە بە 
ئۆتۆمبێل دەهات و كوبرای سەردەخست و پێكەوە دەڕۆیشتن. زۆرم 
ئام������ۆژگاری كرد، گوتم ئەوەندە بە ئاش������كرا پێوەندی لەگەڵ ئەو 
كوڕە مەگرە. گوێی پێنەدام. م������ن تەنیا یەكجار لەگەڵ ئەو كوڕە 
قس������ەم كرد، ئەویش كاتێك كوبرا نەخۆش بوو، لە رێگەی قوتابخانە 
هەواڵی كوبرای لێ پرسیم و داوای كرد لەگەڵی سەركەوم و نزیكم 
بكاتەوە، بەڵام رەتمكردەوە و گوتم هەرگیز لە هیچ ش������وێنێك نەیێتە 
س������ەر رێگەم. دوای ماوەیەك ئەو دەستەخوش������كەم تووشی شۆكی 
ك������ردم. بەردەوام دەگریا و كوڕەكەش دیاری نەما. بۆ ماوەیەك كوبرا 
هۆكاری خەمب������اری و گریانەكەی لێ ش������اردمەوە، بەڵام دواجار 
دركان������دی و گوتی: ئەو كوڕە كچێنیمی هەڵگرتووە و حاشاش������ی 
لێدەكا. وەك باسیكرد رۆژێك كە خێزانی كوڕەكە هەموویان لە سەفەر 
ب������وون، كوب������رای لەگەڵ خۆی بردبوو بۆ ماڵەوە و لەوێ تووش������ی 
ئەو كارەس������اتەی كردبوو. ئەوەندەش������ی پێنەچوو كوڕە لە هۆڵەنداوە 
تەلەفۆن������ی بۆ كرد و ئ������ەوەش زیاتر كوبرای پەرێش������ان كرد. ئیتر 
كەوتە س������ووچی ماڵ و تەنانەت لە خوێن������دن و قوتابخانەش دابڕا. 
كوبرا تاقانە بوو. زێڕ و زی������وی زۆری هەبوو. باوكی بازرگانێكی 
دەوڵەمەند بوو، تەنانەت زڕدایكەكەش������ی خۆشی دەویست، لەگەڵ 
ئەوەشدا دڵی بە هیچ خۆش نەبوو. بەڵام ئەو دەستەخوشكەم دووبارە 
كەوتەوە داوی خۆشەویستی و ئەمجارەیان لەگەڵ پیاوێك تێكەوتبوو 
كە تەمەنی زۆر لە خۆی گەورەتر بوو. باسی شتی وای دەكرد كە 
نەدەكرا گوێی لێ بگرم. وازم لێ هێنا و زۆریش بەو دابڕانە خەمبار 
بووم. باوكم وای دەزانی شەڕمان بووە و هەواڵی كوبرای لێ پرسیم 
و وتی: بۆ دیاری نییە، خۆ ش������ەڕتان نەبووە؟ منیش بۆ یەكەمجار 
شتێكم لە باوكم شاردەوە و خۆم بە گوناهبار دەزانی. دوای ماوەیەك 
بیستم كوبرا لەگەڵ خۆشەویستی دووەمی چووەتە دەرەوەی وڵات. 
هەر بەوە س������وكنایی خۆم دەداوە كە كوبرا رزگاری بووە و بە دەستی 

باوك و براكانی نەكوژراوە. بەڵام نایش������ارمەوە وازهێنان لە كوبرا تووش������ی س������ەدمەی 
كردم. لەبەر ئەوەی زۆرم خۆش دەویست زیاتر لە دە ساڵ زۆربەی كاتەكانی ژیانمان 
پێكەوە بووین. ئەو گەیش������تە ئەڵمانیا و زۆر هەوڵی دا تاوەكوو دیس������ان پێوەندیمان 
هەبێت، منیش سەرقاڵی خوێندن بووم و لە زانكۆ، خەونەكەم بەدیهات و هیوادارم 
وەك پزیش������كێكی خاوەن كەرامەت بتوانم خزمەتی خۆم و گەل و نیش������تمانەكەم 
بكەم. ئەوەی لەم بەسەرهاتەدا ویستم باسی بكەم، تەنیا بۆ ئەوەیە باوكان بتوانن 
لەگ������ەڵ كچی خۆیان هاوڕێ بن، لانیكەم لەب������ەر ئەوەی بەلاڕێدا نەچن. من 
و باوك������م نموونەی ئەو هاوڕێیەتییەن. منیش هەر لە قۆتاغی یەكەمی زانكۆ 
كەوتمە داوی خۆشەویس������تی، بەڵام یەكس������ەر لە لای باوكم دركاندم. ئەویش 
زۆر بە ئاسایی وەری گرت و داوای كرد لە كافیتریایەك پێكەوە كۆببینەوە. 
خۆشەویس������تەكەم زۆر ش������ەرمن بوو، بەڵام لە بەر خاتری من قبووڵی كرد 
و ه������ات. كاتێك پێكەوە دانیش������تین باوكم گوتی: ئێ������وە گەنجن مافی 
خۆتانە خۆشەویستتان هەبێ، بەڵام دەبێت ئاگاتان لە كەرامەتی خۆتان 
و منی������ش هەبێ، بۆی������ە تەنیا یەك داواكاریم هەی������ە، ئەویش ئەوەیە 
بەڵێ������ن بدەن هەرگیز لە ش������وێنی چۆڵ و خەڵ������وەت یەكتر نەبینن. 
گەر قسەیەكتان هەبوو، لە ش������وێنێكی گشتی دابنیشن و قسەی 
خۆتان بكەن. خۆشەویس������تەكەم دەستی باوكمی ماچ كرد و باوكم 
دەستێكی بەسەردا هێنا. باوكم ئێمەی لە كافیتریاكە بەجێهێشت 
و هەستم كرد، فرمێس������ك چاوی تەڕ كردووە. ئەو دڵە گەورە و 
بەرچاوڕوونییەی باوكم وایكرد، خۆشەویس������تەكەم عەوداڵی بوو. 
بۆی������ە دوو رۆژی پێنەچوو لەگەڵ خێزانەكەی هاتنە خوازبێنیم. 
ئێس������تە مارەبڕی یەكترین و خۆمان بە بەختەوەرترین هاوسەری 
جیهان دەزانین. گەرچی هێشتا زانكۆمان تەواو نەكردووە و دەبێت 

خۆم������ان بۆ ژیانی داهاتوومان ئامادە بكەین. لە كۆتاییدا روو لە 
هەموو باوكان دەكەم و دەڵێم: پێویس������تە باوكان هەوڵ بدەن لەگەڵ 

كچی خۆیان هاوڕێیەتی بكەن و لە توندوتیژی دوور بكەونەوە. ئەوە 
تەنیا كلیلی بەختەوەری خێزانییە«.

باوكی من نەك هەر پیاوێكی 
ئارام و رۆشنبیرە، كە بەردەوام 
رێزی لە دایكم گرتووە، بەڵكو 
لە گەڵ منیش زۆر هاوڕێ 
بووە. تەنانەت لە تەمەنی 
هەرزەكاریم زۆر جار باوكم 
پێداویستیی ژنانەشی بۆ دەكڕیم

لە هەموو ژیانمدا جگە لە یەك 
جار هەرگیز درۆم لەگەڵ باوكم 
نەكردووە، ئەویش پێوەندی 
بە هاوڕێكەمەوە بوو، نەدەكرا 
نهێنی ئەو ئاشكرای بكەم

پێویستە باوكان هەوڵ بدەن 
لەگەڵ كچی خۆیان هاوڕێیەتی 
بكەن و لە توندوتیژی دوور 
بكەونەوە. ئەوە تەنیا كلیلی 
بەختەوەری خێزانییە

زۆر ج������ار پیاوانی ئایینی و چالاكانی مافی مرۆڤ و زانایانی كۆمەڵناس و 
دەروونناس، باسی چۆنیەتی بەختەوەری و بەهاكانی شیرازەی خێزانییان كردووە 
و سەرمەش������ق و رێنمایی زۆریش������یان خس������تۆتە بەردەم تاك، بۆ ئەوەی بیكاتە 
نەخشەڕێگەی بەختەوەری خۆی و خێزانێكی لەسەر بونیاد بنێت. كچێكیش لە 
گێڕانەوەی بەسەرهاتی خۆیدا بۆ گوڵان، پەیامێكی بۆ باوكان هەیە و پێشنیار 
دەكات هەم������وو باوكان هەوڵ بدەن لەگەڵ كچی خۆیان هاوڕێیەتی بكەن و لە 

توندوتیژی دوور بكەونەوە.

»م������ن و كوبرا هاوتەمەن و هاوگەڕەك و هاوپۆل بووین. زۆربەی 
كاتەكانی ژیانمان پێكەوە بووین. لە منداڵییەوە وەك دەستەخۆش������ك 
ئاگاداری یەكتر بووین. ئەوەی ژیانی ئێمەی لە یەكتر جیا دەكردەوە، 
تەنیا جۆری مامەڵەی باوكمان بوو. باوكی كوبرا پیاوێكی بازرگان 
و دەوڵەمەن������د و زۆر تووڕە بوو. بە كورتی دیكتاتۆری ماڵەوە بوو. 
كەس نەیدەوێرا لە بەرامبەری فزە بكات. هەموو هەینییەك براكانی 
كوب������رای بە زۆر لەگەڵ خۆی دەبرد بۆ مزگەوت. ئەوەی لەو ماڵە 
نوێژی نەكردبا، نان نەبوو بیخوات. تەنانەت منیشی فێری نوێژكردن 
كرد. تەنیا یەك ش������تی باشم لەو پیاوە بینی، ئەویش ئەوە بوو فێری 
نوێژی كردین. بەڵام من بە دڵ عاش������قی خوای خۆم بووم، كاتێك 
نوێژم دەكرد ئ������ارام و دڵخۆش دەبووم. كەچی كوبرا و براكانی بێزار 
دەبوون. كەم رۆژ هەبوو دایكی كوبرای داماو لێدان نەخوات، لەگەڵ 
ئەوەش������دا دوای پێنج منداڵ ژنی بە سەردا هێنا و ئەوەندەی دیكە 
ژیانیانی تاڵ كرد. بەپێچەوانەوە باوكی من نەك هەر پیاوێكی ئارام 
و رۆش������نبیرە، كە بەردەوام رێ������زی لە دایكم گرتووە، بەڵكو لە گەڵ 
منی������ش زۆر هاوڕێ بووە. تەنانەت لە تەمەنی هەرزەكاریم زۆر جار 
باوكم پێداویستیی ژنانەشی بۆ دەكڕیم، واتە زیاتر لەدایكم، لەگەڵ 
باوكم هاوڕێ بووم. لە هەم������وو ژیانمدا جگە لە یەك جار هەرگیز 
درۆم لەگەڵ باوكم نەكردووە، ئەویش پێوەندی بە هاوڕێكەمەوە بوو، 
نەدەكرا نهێنی ئەو ئاش������كرا بكەم. ساڵ هات و ساڵ رۆیی و من و 
كوبرا بۆ ماوەی نۆ ساڵی تەواو رۆژانە پێكەوە دەچووینە قوتابخانە. 
زۆر جار باس������ی ئەوەمان دەكرد كە سێ ساڵی دیكە دەچینە زانكۆ 
و هەردووكمان دەبین بە پزیش������ك و داهاتوویەكی گەش������مان دەبێت. 
زۆری������ش زیرەك بووین و بە جددی س������ەرقاڵی خوێندن بووین. بەڵام 
هەس������تم كرد كوبرا ماوەیەكە گۆڕاوە و تەنانەت لە سەعی كردنیش 
باش نییە. هەر زوو زانیم كەوتووەتە داوی خۆشەویس������تی. خۆیشی 
لێی نەش������اردمەوە و نامەكانی كوڕەكەی پیشان دەدام. ئەو پێوەندییە 

ب������ەردەوام بوو. زۆر جار لەكاتی گەڕانەوەمان بۆ ماڵەوە، كوڕەكە بە 
ئۆتۆمبێل دەهات و كوبرای سەردەخست و پێكەوە دەڕۆیشتن. زۆرم 
ئام������ۆژگاری كرد، گوتم ئەوەندە بە ئاش������كرا پێوەندی لەگەڵ ئەو 
كوڕە مەگرە. گوێی پێنەدام. م������ن تەنیا یەكجار لەگەڵ ئەو كوڕە 
قس������ەم كرد، ئەویش كاتێك كوبرا نەخۆش بوو، لە رێگەی قوتابخانە 
هەواڵی كوبرای لێ پرسیم و داوای كرد لەگەڵی سەركەوم و نزیكم 
بكاتەوە، بەڵام رەتمكردەوە و گوتم هەرگیز لە هیچ ش������وێنێك نەیێتە 
س������ەر رێگەم. دوای ماوەیەك ئەو دەستەخوش������كەم تووشی شۆكی 
ك������ردم. بەردەوام دەگریا و كوڕەكەش دیاری نەما. بۆ ماوەیەك كوبرا 
هۆكاری خەمب������اری و گریانەكەی لێ ش������اردمەوە، بەڵام دواجار 
دركان������دی و گوتی: ئەو كوڕە كچێنیمی هەڵگرتووە و حاشاش������ی 
لێدەكا. وەك باسیكرد رۆژێك كە خێزانی كوڕەكە هەموویان لە سەفەر 
ب������وون، كوب������رای لەگەڵ خۆی بردبوو بۆ ماڵەوە و لەوێ تووش������ی 
ئەو كارەس������اتەی كردبوو. ئەوەندەش������ی پێنەچوو كوڕە لە هۆڵەنداوە 
تەلەفۆن������ی بۆ كرد و ئ������ەوەش زیاتر كوبرای پەرێش������ان كرد. ئیتر 
كەوتە س������ووچی ماڵ و تەنانەت لە خوێن������دن و قوتابخانەش دابڕا. 
كوبرا تاقانە بوو. زێڕ و زی������وی زۆری هەبوو. باوكی بازرگانێكی 
دەوڵەمەند بوو، تەنانەت زڕدایكەكەش������ی خۆشی دەویست، لەگەڵ 
ئەوەشدا دڵی بە هیچ خۆش نەبوو. بەڵام ئەو دەستەخوشكەم دووبارە 
كەوتەوە داوی خۆشەویستی و ئەمجارەیان لەگەڵ پیاوێك تێكەوتبوو 
كە تەمەنی زۆر لە خۆی گەورەتر بوو. باسی شتی وای دەكرد كە 
نەدەكرا گوێی لێ بگرم. وازم لێ هێنا و زۆریش بەو دابڕانە خەمبار 
بووم. باوكم وای دەزانی شەڕمان بووە و هەواڵی كوبرای لێ پرسیم 
و وتی: بۆ دیاری نییە، خۆ ش������ەڕتان نەبووە؟ منیش بۆ یەكەمجار 
شتێكم لە باوكم شاردەوە و خۆم بە گوناهبار دەزانی. دوای ماوەیەك 
بیستم كوبرا لەگەڵ خۆشەویستی دووەمی چووەتە دەرەوەی وڵات. 
هەر بەوە س������وكنایی خۆم دەداوە كە كوبرا رزگاری بووە و بە دەستی 

باوك و براكانی نەكوژراوە. بەڵام نایش������ارمەوە وازهێنان لە كوبرا تووش������ی س������ەدمەی 
كردم. لەبەر ئەوەی زۆرم خۆش دەویست زیاتر لە دە ساڵ زۆربەی كاتەكانی ژیانمان 
پێكەوە بووین. ئەو گەیش������تە ئەڵمانیا و زۆر هەوڵی دا تاوەكوو دیس������ان پێوەندیمان 
هەبێت، منیش سەرقاڵی خوێندن بووم و لە زانكۆ، خەونەكەم بەدیهات و هیوادارم 
وەك پزیش������كێكی خاوەن كەرامەت بتوانم خزمەتی خۆم و گەل و نیش������تمانەكەم 
بكەم. ئەوەی لەم بەسەرهاتەدا ویستم باسی بكەم، تەنیا بۆ ئەوەیە باوكان بتوانن 
لەگ������ەڵ كچی خۆیان هاوڕێ بن، لانیكەم لەب������ەر ئەوەی بەلاڕێدا نەچن. من 
و باوك������م نموونەی ئەو هاوڕێیەتییەن. منیش هەر لە قۆتاغی یەكەمی زانكۆ 
كەوتمە داوی خۆشەویس������تی، بەڵام یەكس������ەر لە لای باوكم دركاندم. ئەویش 
زۆر بە ئاسایی وەری گرت و داوای كرد لە كافیتریایەك پێكەوە كۆببینەوە. 
خۆشەویس������تەكەم زۆر ش������ەرمن بوو، بەڵام لە بەر خاتری من قبووڵی كرد 
و ه������ات. كاتێك پێكەوە دانیش������تین باوكم گوتی: ئێ������وە گەنجن مافی 
خۆتانە خۆشەویستتان هەبێ، بەڵام دەبێت ئاگاتان لە كەرامەتی خۆتان 
و منی������ش هەبێ، بۆی������ە تەنیا یەك داواكاریم هەی������ە، ئەویش ئەوەیە 
بەڵێ������ن بدەن هەرگیز لە ش������وێنی چۆڵ و خەڵ������وەت یەكتر نەبینن. 
گەر قسەیەكتان هەبوو، لە ش������وێنێكی گشتی دابنیشن و قسەی 
خۆتان بكەن. خۆشەویس������تەكەم دەستی باوكمی ماچ كرد و باوكم 
دەستێكی بەسەردا هێنا. باوكم ئێمەی لە كافیتریاكە بەجێهێشت 
و هەستم كرد، فرمێس������ك چاوی تەڕ كردووە. ئەو دڵە گەورە و 
بەرچاوڕوونییەی باوكم وایكرد، خۆشەویس������تەكەم عەوداڵی بوو. 
بۆی������ە دوو رۆژی پێنەچوو لەگەڵ خێزانەكەی هاتنە خوازبێنیم. 
ئێس������تە مارەبڕی یەكترین و خۆمان بە بەختەوەرترین هاوسەری 
جیهان دەزانین. گەرچی هێشتا زانكۆمان تەواو نەكردووە و دەبێت 

خۆم������ان بۆ ژیانی داهاتوومان ئامادە بكەین. لە كۆتاییدا روو لە 
هەموو باوكان دەكەم و دەڵێم: پێویس������تە باوكان هەوڵ بدەن لەگەڵ 

كچی خۆیان هاوڕێیەتی بكەن و لە توندوتیژی دوور بكەونەوە. ئەوە 
تەنیا كلیلی بەختەوەری خێزانییە«.

گوڵان: كۆمەڵایەتی

